
ՀՀ կառավարության որոշման նախագծի 

ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է դիմել ՀՀ գլխավոր դատախազությունը՝ տեղեկացնելով, որ Հակակոռուպցիոն դատարանի 02․07․2024թ կայացված ՀԿԴ/0152/02/23 վճռի համաձայն՝ անվավեր է ճանաչվել Երևանի քաղաքապետի և Վաչագան Ապետնակի Թովմասյանի միջև 17․08․2005 թվականին Ծիծեռնակաբերդի խճուղուն հարող տարածքի 1․24 հա մակերեսով հողամասի(այսուհետ՝ Գույք) առուվաճառքի մասին թիվ 900/5-ԱԳ պայմանագիրը,
որպես անվավերության հետևանք անվավեր է ճանաչվել ՀՀ ԿԱ անշարժ գույքի կադաստրի պետական կոմիտեի՝ գույքի նկատմամբ իրավունքների պետական գրանցման միասնական 01-0064126 մատյանի 000299 համարի գրանցումը (թիվ 854159 սեփականության իրավունքի վկայական), որպես անվավերության հետևանք անվավեր ճանաչվել Ալվարդ Աղաբեկի Թովմասյանի անվամբ Երևանի նոտարական տարածքի նոտարի կողմից 30.03.2021 թվականին տրված ըստ օրենքի ժառանգության իրավունքի թիվ 4289 գրանցման համարով վկայագիրը (ժառանգական գործ՝ թիվ 270, նոտարական ակտի կոդ՝ 545-20210330-84-5014954) և դրա հիման վրա Ալվարդ Աղաբեկի Թովմասյանի անվամբ սեփականության իրավունքի պետական գրանցումը (2021 թվականի մարտի 30-ին տրված սեփականության իրավունքի վկայագիր, գրանցում թիվ 4288):
Գույքի նկատմամբ արդեն իսկ գրանցվել է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման վկայական՝ N 26122024-01-0712)։
Ներկայացված նախագծով առաջարկվում է Գույքն ամրացնել ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե)։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Առաջարկվող նախագծի ընդունման արդյունքում հնարավորություն կստեղծվի պետական սեփականություն հանդիսացող գույքն ամրացնել Կոմիտեին և հետագայում քննարկել դրա տնօրինման հարցը, ուստի Նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
«Գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։
